
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը բխում է ՀՀ կառավարության 2021 թվականի մարտի 18-ի N 371-Ն և մարտի 25-ի N 397-Ն որոշումներով Գիտության կոմիտեի «Պայմանագրային (թեմատիկ) հետազոտությունների գիտական թեմաների ֆինանսավորում» միջոցառման նվազեցված գումարները վերականգնելու անհրաժեշտությամբ:
Ուստի ՀՀ կառավարության որոշման նախագծով առաջարկվում է 2021 թվականի պետական բյուջեի «1192 Կրթության որակի ապահովում» ծրագրի «11010 Ատեստավորման նոր համակարգի ներդրում՛ ուղղված ուսուցիչների որակի բարձրացմանը» միջոցառումից 203,582.5 հազար դրամ նվազեցնել և 203,582.5 հազար դրամով ավելացնել «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական պայմանագրային (թեմատիկ) հետազոտություններ» միջոցառման  «Պայմանագրային (թեմատիկ) հետազոտություններ» ծախսային ուղղության ֆինանսավորումը: 

Ընթացիկ իրավիճակը և խնդիրները.
Հայտնում եմ, որ ՀՀ կառավարության 2021 թվականի մարտի 18-ի N 371-Ն և մարտի 25-ի N 397-Ն որոշումներով Գիտության կոմիտեի 2021 թվականի ընդհանուր հատկացումները նվազեցվել է համապատասխանաբար 784,565.4 և 203,582.5 հազ. դրամով (ընդամենը՝ 988,147.9 հազար դրամ): Իսկ 2021 թվականի ապրիլի 8-ի N 524-Ն որոշմամբ՝ Գիտության կոմիտեի 2021 թվականի պետական բյուջեով ընդհանուր հատկացումները ավելացվել է 2,784.564.4 հազ. դրամով: Ուստի անհրաժեշտություն է առաջացել «11005. Գիտական և գիտատեխնիկական գործունեության պայմանագրային (թեմատիկ) հետազոտություններ» միջոցառման «Պայմանագրային (թեմատիկ) հետազոտություններ» ծախսային ուղղությանը ավելացնել ևս 203,582.5 հազար դրամ:
Լրացուցիչ ֆինանսական միջոցների առկայության պարագայում է միայն հնարավոր ամփոփել ՀՀ ԿԳՄՍ նախարարի 2020 թվականի դեկտեմբերի 25-ի N 1821-Ա/2 հրամանով կազմակերպված Գիտական և գիտատեխնիկական գործունեության պայմանագրային (թեմատիկ) ֆինանսավորման նպատակով գիտական թեմաների հայտերի մրցույթը, որին ներկայացվել է 332 հայտ: Հաշվի առնելով նախորդ տարիների փորձը, որը վկայում է, որ գիտական փորձաքննության արդյունքում բարձր միավոր հավաքած հայտերի քանակն ավելին է, քան առկա ֆինանսավորման հնարավորությունները՝ 2021 թվականի պետական բյուջեի «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական գործունեության պայմանագրային (թեմատիկ) հետազոտություններ» միջոցառման «Պայմանագրային (թեմատիկ) հետազոտություններ» ծախսային ուղղությամբ նախատեսված համապատասխան ֆինանսական ծավալի հաշվարկը կատարելիս նախատեսվել է ֆինանսավորման երաշխավորել 2-5 անձից բաղկացած, 12-36 ամիս տևողությամբ 228 գիտական խմբերի, որոնցից յուրաքանչյուրի ֆինանսավորման առավելագույն ծավալը 12 ամսվա համար կկազմի 7 500 հազ. դրամ, իսկ միջին հաշվարկային միավորով 1 ամսվա համար՝ 625.765 հազ. դրամ: Ելնելով նշվածից՝ 2021 թվականին նախատեսված է ֆինանսավորումն իրականացնել 7 ամսվա կտրվածքով հետևյալ հաշվարկով՝
 625,765 x 7 x 228=998 720.940 հազ. դրամ: 
Հարկ է նշել նաև, որ պայմանագրային (թեմատիկ) հետազոտությունների բարձր միավոր հավաքած մրցութային թեմաների քանակով է պայմանավորված  նաև գիտության ոլորտ կադրերի ներգրավման ու ամրապնդման գործընթացի, այդ թվում նաև՝ գիտության կառավարման ոլորտում անհրաժեշտ սահուն սերնդափոխության ապահովումը, ինչպես նաև միջազգային գիտատեղեկատվական շտեմարաններում (Web of Science կամ Scopus) հրապարակումների ավելացումը: 

Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները:  
 Իրավական ակտի կիրարկման դեպքում ակնկալվող արդյունքը.
Որոշման ընդունման արդյունքում կապահովվեն պայմանագրային (թեմատիկ) հետազոտությունների գիտական թեմաների ֆինանսավորման նախնական պլանավորված գումարների վերականգնումը։
Տեղեկատվություն.
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Միաժամանակ հայտնում եմ, որ 2021 թվականի պետական բյուջեի «1192 Կրթության որակի ապահովում» ծրագրի «11010 Ատեստավորման նոր համակարգի ներդրում՛ ուղղված ուսուցիչների որակի բարձրացմանը» միջոցառումից առաջարկվող նվազեցումը տարվա ընթացքում ֆինանսական միջոցների վերականգնման անհրաժեշտություն չի առաջացնի:
Այլ տեղեկություններ.

